
PREDMET: IzvjeStaj ,,Garancija lokalne autonomije u Federaciji Bosne i Hercegovine
kroz uskladenost sa standardima Evropske povelje o lokalnoj samoupravi“, dostavlja
se

Postovani,

Savez op¢ina i gradova Federacije Bosne i Hercegovine je u skladu sa ¢lanom 51. Zakona o
principima lokalne samouprave u Federaciji Bosne i Hercegovine (,,Sluzbene novine FBiH*
broj: 49/06 i 51/09), zakonski zastupnik jedinica lokalne samouprave pred vlastima u
Federaciji Bosne i Hercegovine i u svom C¢lanstvu okuplja svih 80 jedinica lokalne
samouprave u Federaciji Bosne i Hercegovine.

U tom svojstvu Vam Zelimo ukazati na problem neuskladenosti niza zakonskih propisa sa
Zakonom o principima lokalne samouprave u Federaciji Bosne i Hercegovine, odnosno sa
Evropskom poveljom o lokalnoj samoupravi kao kljuénim medunarodnim ugovorom koji
garantuje zaStitu prava lokalnih i regionalnih vlasti, a koji je Bosna i Hercegovina
ratifikovala u cijelosti.

Uvazavajuéi €injenicu da je Zakon o principima lokalne samouprave u Federaciji Bosne i
Hercegovine lex specialis propis, kojim se ureduju sva pitanja od znacaja za funkcionisanje
jedinica lokalne samouprave kao zasebne oblasti sa svojim jasnim i specifi¢nim potrebama,
na¢inom rada i funkcionisanja, Savez je u ranijem periodu ukazivao na obavezu
uskladivanja zakonskih propisa za Zakonom o principima lokalne samouprave u Federaciji
Bosne i Hercegovine utvrdenu ¢lanom 58. ovog Zakona na nadin da se izvr$i prenos poslova
i nadleZnosti, kao i odgovornosti dodijeljenih jedinicama lokalne samouprave.

Zbog svega navedenog, Savez je u saradnji sa Kongresom lokalnih i regionalnih vlasti
Vijeéa Evrope izradio IzvjeStaj pod nazivom ,,Garancija lokalne autonomije u Federaciji
Bosne i Hercegovine kroz uskladenost sa standardima Evropske povelje o lokalnoj
samoupravi“, a koji Vam dostavljamo u prilogu ovog dopisa.

Savez ¢e u narednom periodu poduzeti aktivnosti u cilju stvaranja uslova za realizaciju
preporuka iz Izvjestaja, te ofekujemo Vasu podrsku i saradnju u ovim proccsuna

GARANCIJA LOKALNE AUTONOMIJE

KROZ USKLADENOST SA STANDARDIMA
EVROPSKE POVELJE O LOKALNOJ SAMOUPRAVI
STRUCNO MISLJENJE | PREPORUKE

30. maj 2023.godine

Cilj ovog izvjestaja je iznijeti nalaze i predloZiti preporuke nakon analize pravnog okvira u Federaciji Bosne i Hercegovine u
pogledu uskladivanja zakona s Evropskom poveljom o lokalnoj samoupravi. Nalazi i preporuke trebaju podrzati nastojanja
na zagovaranju koja ulaZe Savez opcina i gradova Federacije Bosne i Hercegovine.

Analizu su proveli Jens Woelk, ¢lan Grupe nezavisnih eksperata za Evropsku povelju o lokalnoj samoupravi, i Adelina
DZankovic, lokalna ekspertica.

Stavovi izraZeni u ovom izvjestaju ne odraZavaju nuZno sluzbeni stav Kongresa lokalnih i regionalnih viasti pri Vijecu Evrope.

Ovaj lzvjestaj je dostupan na engleskom i lokalnom jeziku. U sluéaju nedosljednosti ili nepodudarnosti izmedu engleske i
lokalne verzije izvjestaja, engleska verzija ima prednost.



Garancija lokalne autonomije u Federaciji Bosne i Hercegovine
kroz uskladenost sa standardima Evropske povelje o lokalnoj samoupravi
Struéno misljenje

Jens Woelk ! i Adelina DZankovi¢?

Kontroverzna pitanja:

Konkretan sluéaj: Da li nagelnici opéina u Federaciji Bosne i Hercegovine imaju oviastenje da donesu
odluku o organizaciji sluzbi za upravu i drugih sluZbi jedinice lokalne samouprave (FBiH) ili im je
potrebna saglasnost opcinskog vije¢a na pravilnik o unutrasnjoj organizaciji sluzbi jedinice lokalne
samouprave?

Opce pitanje: Kakav je poloZaj Zakona o principima lokalne samouprave, usvojenog 2006. godine, u
pravnom sistemu? Da li je to lex specialis zakon za oblast lokalne samouprave?

Daljnje implikacije: Kakve su posljedice 3iroko prisutne neuskladenosti s navedenim Zakonom o
principima lokalne samouprave u FBiH?

Kontekst : Pravni temelji lokalne samouprave u Bosni i Hercegovini

1. Bosna i Hercegovina se pridruzila Vijeéu Evrope u aprilu 2002. godine, a ve¢ u julu iste godine

potpisala i u cijelosti ratificirala Evropsku povelju o lokalnoj samoupravi [u daljnjem tekstu:
,ECLSG” (engl. European Charter on Local Self-Government) ili ,Povelja“]. Povelja je u Bosni i
Hercegovini stupila na snagu u novembru 2002. godine. Driava se obavezala da ¢e u domace
zakonodavstvo ugraditi princip lokalne samouprave kako bi garantirala njegovu djelotvornu
primjenu, te da ée prenijeti nadleznosti na jedinice lokalne samouprave uz popratna financijska
sredstva i osigurati punu provedbu principa supsidijarnosti kako bi garantirala uspostavljanje
lokalne samouprave, kako je predvideno Poveljom.

Institucionalni sistem koji je uveden Ustavom Bosne i Hercegovine (Aneks 4. Dejtonskog mirovnog
sporazuma) garantira maksimalnu autonomiju dva entiteta — Republike Srpske (RS) i Federacije
Bosne i Hercegovine (FBiH). Sve nadleZnosti koje se odnose na lokalnu samoupravu u potpunosti
su povjerene entitetima. Entiteti su donijeli ustavne odredbe, kao i zakone, kojima je regulirana
lokalna samouprava. Stoga se lokalna samouprava ni ne spominje u Ustavu BiH (osim za Bréko
distrikt, élan IV.4, iz 2009. godine).

Federacija Bosne i Hercegovine (FBiH) ima federalni sistem koji se sastoji od tri nivoa: opcine (ili
gradovi)?, kantoni i federalni nivo. U Federaciji BiH je vecina ovladtenja vezanih za lokalnu
samoupravu povjerena kantonima, zbog ¢ega Ustav FBiH sadrZi samo nekoliko generickih odredbi
o ovoj materiji, koje propisuju neke temeljne principe lokalne samouprave koji bi trebali biti
ugradeni u kantonalne ustave (&l. VI.A.1.-6., s izmjenama i dopunama iz 2004. godine). Svi
kantonalni ustavi zapravo sadrie posebne odredbe u zasebnim dijelovima posvecenim ,lokalnim

1 Jens Woelk je profesor komparativnog ustavnog prava na Univerzitetu u Trentu (ltalija) i &lan Grupe nezavisnih eksperata
Kongresa lokalnih i regionalnih vlasti pri Vijec¢u Evrope ispred Njemacke.

2 Adelina Dzankovi¢ je sekretar Opéine Centar Sarajevo, diplomirana pravnica sa poloZenim pravosudnim ispitom i savjetnica
u svojstvu lokalnog eksperta Kongresa lokalnih i regionalnih vlasti pri Vijecu Evrope.

37akonodavstvo Federacije Bosne i Hercegovine pravi distinkciju izmedu opéina i gradova, uz nekoliko efektivnih pravnih
razlika. Stoga se u ovom tekstu pojam “opéine” odnosi na lokalni nivo, koji obuhvata oba pojma.

viastima®“. Kantoni su donijeli svoje zakone o lokalnoj samoupravi kojima su uvedena razlidita
rie§enja u pogledu ovlastenja i funkcija, oporezivanja i financijskih sredstava.

4. Kao rezultat toga, u FBiH se Povelja provodi kroz zakonodavstvo na federalnom i kantonalnom
nivou. Koordinacija ¢e se posti¢i Zakonom o principima lokalne samouprave iz 2006. godine (u
daljnjem tekstu: Zakon o principima), koji je u potpunosti uskladen s Poveljom. U praksi, medutim,
mnogi zakoni jo$ uvijek nisu uskladeni s ovim Zakonom.

5. U FBiH ne postoji posebno tijelo koje bi bilo posveéeno lokalnoj samoupravi na federalnom nivou.
Organizaciona jedinica Federalnog ministarstva pravde (FMP), pored poslova koji se odnose na
upravu, u manjoj mjeri obavlja i poslove koji se odnose na lokalnu samoupravu.* Zbog toga postoji
veliki rizik da specifiénosti i autonomija lokalne samouprave nisu u dovoljnoj mjeri uzeti u obzir.
Nasuprot tome, u Republici Srpskoj postoji Ministarstvo uprave i lokalne samouprave, s posebnim
resorima, &ime je uspostavljena razlika izmedu javne uprave i lokalne samouprave.

6. Posebnu garanciju prava na lokalnu samoupravu pruza Ustavni sud Federacije Bosne i Hercegovine
(US FBiH) u okviru svojih nadleZnosti (¢lan IV.C.3. i 10.(3) Ustava).> Opcine se mogu obratiti
Ustavnom sudu FBiH zbog navodne povrede ustavnog prava na lokalnu samoupravu.

Praéenje provedbe Povelje: Kongres u svom lzvjestaju o BiH (2019)

7. U okviru pracenja® provedbe Povelje u BiH, Kongres lokalnih i regionalnih vlasti pri Vijecu Evrope je
kao nuZnost oznatio, izmedu ostalog, uskladivanje zakonodavstva, kao i potrebu osiguranja pratecih
financijskih sredstava kad god se nadleinosti delegiraju i prenose na opcine. U oba slucaja
preporuéena je revizija zakonodavstva kako bi se ono u potpunosti uskladilo s Poveljom. Iznesene
su sljedece preporuke (naglasak dodan):

e 5. revidirati zakonodavstvo kako bi se izbjeglo preklapanje nadleznosti i osigurala
supsidijarnost u praksi, posebno u Federaciji Bosne i Hercegovine, uskladiti zakonodavstvo
kantona sa federalnim Zakonom o principima lokalne samouprave;“

e ,5.f. revidirati zakonodavstvo kako bi se osiguralo da lokalne vlasti imaju odgovarajuca i
primjerena financijska sredstva i osigurati da je prijenos delegiranih nadleZnosti na niZe nivoe
vlasti popraéen odgovarajuéim financijskim sredstvima;”.

8. Osim toga, Izvjestaj o monitoringu za BiH (2019) podsjeca da je ,jo$ 2012. godine data Preporuka
vlastima FBiH da razmotre osnivanje posebnog Ministarstva za lokalnu samoupravu (slicno onom u
Republici Srpskoj), kao sagovornika kantona i opéina“. Medutim, ,takvo Ministarstvo do sada nije
osnovano. Opéine su stoga primorane obracati se raznim ministarstvima (na nivou FBiH)“.” Pitanje
koordinacionog sagovornika na politi¢kom nivou ostalo je do danas otvoreno.

%zmedu ostalog, Zavod za javnu upravu je nadleZan i za ,izgradnju sistema lokalne samouprave”; web stranica Ministarstva
pravde FBiH (http://80.65.161.138/3ravda3/ministarstva/3ravda.php).

5U svom izvjedtaju o BiH (2019), Kongres se bavi pravnim lijekovima koji su na raspolaganju opéinama u FBiH (paragrafi 173.
i 175-178), isticuéi problem neizvrienih presuda Ustavnog suda FBiH.

SLokalna i regionalna demokratija u Bosni i Hercegovini, lzvjedtaj CG37( 2019)18finalni, 31. oktobar 2019. — Preporuka 442
(2019): https://rm.coe.int/local-and-regional-democracy-in-bosnia- and-herzegovina-monitoring-comm/168098072a
’Izvjedtaj o monitoringu za BiH (2019), paragraf 103.



Konkretno pitanje: Dosljedna primjena odredbi ¢élana 15. Zakona o principima lokalne samouprave
u FBiH?

9.

10.

11.

Prema €lanu 6. Povelje, opéine imaju ovlastenje da odrede vlastitu unutrasnju upravnu strukturu,
postujuci zakonske odredbe i ograni¢enja. Opéenito, za to su potrebni prijedlog gradonagelnika/
nacelnika opcine i odluka gradskog/opéinskog vije¢a. Medutim, naéelnik opéine, kao izvréna vlast i
rukovodilac organa uprave, takoder ima umjerenu nadleznost za odredivanje natina organiziranja
sluzbi za upravu i uvodenje promjena ili uskladivanja u upravi.

Slijedom toga, u ¢lanu 15. Zakona o principima lokalne samouprave, implementirajuéi &lan 6.
Povelje, propisane su nadleZnosti (i odgovornosti) u vezi s organizacijom sluzbi, kao i unutraénjom
organizacijom. Nacelnik, u okviru svoje nadleZnosti, , utvrduje organizaciju sluZbi za upravu i drugih
sluZbi jedinice lokalne samouprave i donosi pravilnik o unutra3njoj organizaciji sluzbi jedinice lokalne
samouprave" (u daljnjem tekstu: ,pravilnik o unutrainjoj organizaciji“). Odredbom na kraju ¢lana
15. Zakona nacelniku se utvrduje odgovornost za ,,ustavnost i zakonitost akata koje donosi”.

Nije ispo3tovana obaveza uskladivanja zakonodavstva u pogledu nadleZnosti za utvrdivanje
organizacije sluzbi za upravu i drugih sluzbi jedinica lokalne samouprave. To dovodi do
kontradiktornih odredbi koje se odnose na donosenja propisa o organizaciji i unutradnjoj strukturi
jedinice lokalne samouprave: prema ¢lanu 49. stav 4, €élanu 50. stav 3. i élanu 52. stav 1, tacka 3. i
4. Zakona o organizaciji organa uprave u FBiH ( iz 2005. godine), odluku o unutra3njoj organizaciji
sluzbi donosi opéinsko/gradsko vijece i za dono3enje pravilnika o unutradnjoj organizaciji sluzbi
potrebna je saglasnost opéinskog/gradskog vijeéa, dok su élanom 15. Zakona o principima lokalne
samouprave u FBiH (2006) ova ovlastenja povjerena gradonacelniku/nadelniku, bez potrebe za
takvom saglasnosc¢u gradskog/opcinskog vijeca. Ovlastenje za dono3enje ove odluke i pravilnika o
unutrasnjoj organizaciji, po pravnoj logici, pripada gradonacelniku/ nacelniku, kao tijelu izvrine
vlasti, u okviru njegovih zakonskih ovlastenja i obaveza provedbe zakona i drugih propisa.

Analiza: Dosljedno tumacenje hronoloskim redom i u skladu s naéelom lex specialis

12.

13,

14,

Zakon o principima lokalne samouprave je lex specialis u pogledu organizacije lokalne samouprave
vis-a-vis opceg zakonodavstva u upravnoj sferi. Vlasti moraju primjenjivati njegove principe u
potpunosti i dosljedno, a ne selektivno. Lex specialis karakter potvrdilo je 2008. i 2009. godine
Federalno ministarstvo pravde,® u odnosu na ¢lanove Zakona 13. i 15.

Lex specialis karakter Zakona o principima lokalne samouprave i obaveza postivanja principa lokalne
samouprave naglaseni su u &lanu 58. istog Zakona o principima lokalne samouprave, kojim je
propisana obaveza stvaranja konzistentnosti na federalnom i kantonalnom nivou kroz
uskladivanje zakonodavstva (,u roku od Sest mjeseci“).?

Dakle, Federacija i kantoni imaju zakonsku obavezu izraditi i garantirati konzistentan okvir koji
postuje lokalnu samoupravu, koja je potvrdena presudom Ustavnog suda Federacije Bosne i
Hercegovine.'® Medutim, ni Federacija Bosne i Hercegovine niti ve¢ina kantona do sada nisu ispunili
ovu obavezu uskladivanjem svojih zakona donesenih prije stupanja na snagu Zakona o principima

®Dopisi Federalnog ministarstva pravde, akti 06-02-556/08 od 29. jula 2008. godine i 06-02-1090/08 od 12. februara 2009.
godine.

9¢lan 58. Zakona o principima lokalne samouprave: ,Federacija BiH i kantoni duZni su uskladiti svoje zakone s ovim zakonom,
te izvr3iti prenos poslova i nadleZnosti, kao i odgovornosti dodijeljenih jedinicama |lokalne samouprave ovim zakanom u roku
od 3est mjeseci od dana njegovog stupanja na snagu ...". (Naglasak dodan).

Ypresuda Ustavnog suda FBiH U-14/09 od 12.10.2010.



lokalne samouprave. Cak 17 godina nakon isteka roka od Sest mjeseci, samo je jedan kanton

uskladio svoje zakonodavstvo sa Zakonom o principima lokalne samouprave u FBiH.

15. Uporedna analiza pravnog okvira lokalne samouprave pokazuje da je Republika Srpska 2016. godine
donijela novi Zakon o lokalnoj samoupravi, koji je izmijenjen i dopunjen 2019. i nakon toga, 2021.
godine. Ovim zakonom je precizno definiran i prosiren djelokrug jedinica lokalne samouprave,
izvréeno je razgrani¢enje nadleZnosti izmedu organa jedinica lokalne samouprave u skladu s
principom medusobnog uvazavanja, ali i istovremenom odgovorno3¢u za vlastite nadleZnosti, dok je
gradonaéelniku/nagelniku dato ovlaitenje za dono3enja odluka o organizaciji sluzbi i donosenje
pravilnika 0 unutradnjoj organizaciji.

16. U zemljama regije (Hrvatska, Crna Gora, Srbija) postoje razlicita rjeSenja u pogledu nadleinosti
jedinica lokalne samouprave, gradonacelnika/nacelnika opcina i gradskih/op¢inskih vijeca. Ove
specifitnosti prvenstveno su posljedica teritorijalne organizacije zemlje:

- u Republici Hrvatskoj, jedinicama lokalne samouprave smatraju se opcine, gradovi i Zupanije.
Zakonom o lokalnoj samoupravi propisano je da odluku o organizaciji sluZbi donosi vijece, a
pravilnik o unutra$njoj organizaciji donosi nacelnik, s tim da nadelnik ima veca ovlastenja u
pogledu raspolaganja i upravljanja imovinom (u FBiH ovo pitanje je u isklju¢ivoj nadleZnosti
opéinskih vijeca).

- U Crnoj Gori, iako se predsjednik op¢ine bira posredno, odnosno iz reda odbornika, ovlastenje
za donosenje navedenih akata je u njegovoj nadleznosti i uz znatno Sira ovlastenja od ovlastenja
predvidenih u FBiH.

- Republika Srbija ima specifiéno uredenje lokalne samouprave sa sljedeéim uspostavljenim
organima: skupitinom opstine, predsjednikom opstine, opétinskim vije¢em i opstinskom
upravom, pri éemu su predsjednik op3tine i op3tinsko vijeée izvrini organi lokalne samouprave.
Predsjednik opstine i &lanovi opstinskog vijeca biraju se posredno iz reda odbornika skupstine.
Skupstina donosi odluke o osnivanju sluzbi, dok nacelnik opstinske uprave ima ovlastenje da
ureduje i usmjerava rad sluzbi. Specificnosti se odnose na status opstinskog vijeca kao izvrinog
organa sa ovlaitenjem za dono3enje pravilnika o unutradnjoj organizaciji sluZbi, kao i na
tinjenicu da opétinskim sluzbama ne rukovodi predsjednik op3tine nego nacelnik op3tinske
uprave kojeg postavlja skupstina op3tine na osnovu javnog oglasa.

17. Medutim, &ak i bez zakonskih izmjena, dosljedno tumadenje prema opéim standardima pravnog
tumadenja moie rijediti sukobe izmedu suprotstavljenih pravnih izvora na oshovu pravila
hronoloskog reda i/ili pravila lex specialis. U kontroverznom slucaju, obje metode dovode do istog
rezultata: umjesto Zakona o organizaciji organa uprave u FBiH (2005) potrebno je primijeniti
Zakon o principima lokalne samouprave (2006). Ne samo da je Zakon o principima lokalne
samouprave kasnije donesen, nego je i poseban po svom sadrZaju, s obzirom na to da se odnosi na
lokalnu samoupravu kao na poseban sektor javne uprave, kao i na provedbu posebnog
medunarodnog ugovora o ovom pitanju (Povelja).

18. Federalno ministarstvo pravde je 2009. godine potvrdilo ovu ocjenu izricito u odnosu na ovlastenje
za donogenje odluke o organizaciji sluibi i pravilnika o unutraSnjoj organizaciji u Misljenju o
nadleznostima organa odluéivanja u jedinicama lokalne samouprave.'!

19. Ustavni sud FBiH je 2010. godine presudio da je Kanton Sarajevo povrijedio pravo na lokalnu
samoupravu Opéine Centar Sarajevo zato $to nije u zakonskom roku donio odgovarajuce
zakonodavstvo radi uskladivanja i time nije ispo$tovao &lanove 58. 59. i 60. Zakona o principima

lokalne samouprave.’? Ovom presudom je potvrden lex specialis karakter Zakona o principima
lokalne samouprave u FBiH, njegova povezanost s provedbom medunarodnog ugovora (tj. Povelje),
kao i obaveze uskladivanja zakona. Medutim, to do sada nije provedeno.

Problem: Nagla promjena u upravnoj praksi i praksi Ustavnog suda

20.

21,

22,

23.

Kao $to je navedeno u tekstu gore, u prvom desetljeéu nakon stupanja na snagu Zakona o principima
lokalne samouprave u FBiH, vlasti (ukljuéujuéi Federalno ministarstvo pravde) su dale dosljedno
tumacenje ovog pitanja, unato& neuskladenosti kantonalnih zakona s federalnim. Medutim, 2018. i
2020. godine Ministarstvo je neogekivano promijenilo svoj stav, bez obrazlozenja, i sada smatra da
su principi Zakona o organizaciji organa uprave u FBiH obavezujuéi za jedinice lokalne
samouprave. U skladu sa dva akta, Zakon o organizaciji organa uprave u FBiH ,utvrduje osnovne
principe organizacije i funkcioniranja organa na svim nivoima vlasti“ i ,ima za cilj definiranje
identicnih obiljeZja organa i jedinstven naéin njihovog funkcioniranja“.!® Federalno ministarstvo
pravde dodaje da je ,primjena Zakona o organizaciji organa uprave neupitna, jer su ta pitanja [t].
dono3enje pravilnika o unutrasnjoj organizaciji] uredena samo tim zakonom®. Time Ministarstvo
insistira na derogaciji odredbi Zakona o principima lokalne samouprave u FBiH koje na drugatiji
nacin ureduju ova pitanja, a koje predstavljaju izraz autonomije jedinica lokalne samouprave u
organizaciji upravne strukture.

Godine 2022. Ustavni sud FBiH je promijenio svoj stav smatraju¢i da odredbama Zakona o
organizaciji organa uprave u FBiH (&lan 49. stav 4. i ¢lan 52. stav 3. i 4) o potrebnoj saglasnosti
gradskog/opcinskog vijeca na pravilnik nije povrijedeno pravo na lokalnu samoupravu.l* Za Ustavni
sud FBiH, jedinice lokalne samouprave kao takve i dalje zadrzavaju pravo da odreduju vlastitu
unutradnju upravnu strukturu (kao $to je predvideno &élanom 6. Povelje); ¢injenica da unutar jedinice
lokalne samouprave odluku o organizaciji sluZbi donosi vije¢e, odnosno da o tome ne odluéuje sam
gradonacelnik/nacelnik nego je potrebna odluka odnosno saglasnost vijeéa, smatra se
~potencijalnim sukobom nadleZnosti” ovih organa unutar jedinice lokalne samouprave te stoga nije
relevantno za razmatranje. Ne moie se kvalificirati kao povreda prava jedinica lokalne samouprave
prema Povelji jer ,one u granicama svojih nadleZnosti mogu uspostaviti odgovarajuéu upravnu
strukturu.”

Federalno ministarstvo pravde je u decembru 2022. godine dalo Miljenje da op¢insko/gradsko
vijece treba dati saglasnost na pravilnik o unutrainjoj organizaciji opéinskog/gradskog organa.
Agencija za drzavnu sluzbu FBiH je ovo Misljenje uputila Gradu Sarajevu i svim opéinskim vije¢ima i
nacelnicima u Kantonu Sarajevo. Prethodno je izdala sli¢an nalog Op¢ini Centar Sarajevo traZedi
dostavljanje Pravilnika o unutradnjoj organizaciji sluzbi Opéinskom vije¢u i njegovu retroaktivnu
saglasnost. U ovim misljenjima i nalozima, Zakon o organizaciji organa uprave smatra se ,,temeljnim
zakonom® za organizaciju i funkcioniranje uprave na svim nivoima vlasti te se takoder mora
primjenjivati u slu¢ajevima kada Zakon o principima lokalne samouprave predvida drugacije.

Bez jasne motivacije, ova nagla promjena sudske prakse Ustavnog suda FBiH i prakse vlasti FBiH
stvara znaCajnu pravnu nesigurnost u pogledu ta dva zakona. Takoder se postavlja pitanje u vezi s
obavezom usagla3avanja propisa jer veéina kantona jo3 nije ispunila ovu obavezu. | konaéno, time
se postavljaju vaZna pitanja u vezi s djelokrugom lokalne autonomije.

12Jstavni sud FBiH U-14/09 iz oktobra 2010.
13 Federalno ministarstvo pravde, akti 03-49-1332/18 iz aprila 2018. godine i 03-45-2602/20 iz septembra 2020. godine.
14ystavni sud FBiH U-12/22, oktobar 2022.



